
Ao longo de toda a costa coruñesa hai moi-
tas praias. Desde as  salvaxes e  abertas da 
Costa da Morte e as Rías Altas ata as máis tu-
rísticas das Rías Baixas. Galicia ofrece unha 
gran variedade de praias para todos os gus-
tos:  grandes,  pequenas,  nudistas,  de  area 
fina, de pedras, de cristais...

Ante tanta variedade, é difícil  decidirse, pero 
iso propuxéronllo desde a revista Viaxar, que 
elaborou un mapa no que reflicten a que con-
sideran "a praia ou piscina natural máis bo-
nita  de  cada  provincia".  Na  Coruña que-
dáronse coa fermosa, e perigosa,  praia Mar 
de Fóra, en Fisterra. Unha elección polémica, 
pero  con  moito  fundamento  debido  a  que 
trátase dun areal  incrible:  salvaxe,  aberta a 
mar  aberto  e  cunha forte  ondada que fai 
sentir o océano.

Senda ciclable entre Valdoviño e Tara-
za

A  Deputación  da  Coruña,  en  colaboración  co 
Concello  de  Valdoviño,  desenvolve  o  proxecto 
de  mobilidade "SENDA  CICLABLE  ENTRE 
VALDOVIÑO E TARAZA" de conformidade coas 
resolucións do Instituto para a Diversificación e 
Aforro da Enerxía (IDAE),  entidade dependente 
do  Ministerio  para  a  Transición  Ecolóxica  e  o 
Reto  Demográfico,  formuladas  no  contexto  do 
Real Decreto 692/2021, do 3 de agosto, polo que 
se  regula  a  concesión  directa  de  axudas  para 
inversións  a  proxectos  singulares  locais  de 
enerxía  limpa  en  municipios  de  reto  demo-
gráfico (PROGRAMA DUS 5000), no marco do 
Programa de Rexeneración e Reto Demográfico 
do Plan de Recuperación, Transformación e Re-
siliencia.                                                       Máis Info

Escolares  de  Camariñas  reforzan  os 
seus coñecementos na recollida selec-
tiva de residuos visitando a Sogama

Un grupo de estudantes de 4º de ESO do IES 
Pedra da Aguia, do concello de Camariñas, rea-
lizaron unha visita ao Complexo Medioambien-
tal  de Sogama  en Cerceda para comprobar  a 
operativa das súas instalacións, pero tamén para 
mellorar os seus  coñecementos e bagaxe no 
ámbito  da  recollida  selectiva.  Fixeron  un 
percorrido virtual adentráronse no itinerario que 
segue o residuo para ser recuperado, ben mate-
rialmente, para o seu posterior envío aos centros 
recicladores,  ou  ben  enerxeticamente,  xa  que, 
coa  parte  non  reciclable,  Sogama  elabora  un 
combustible que valoriza nunha planta termoe-
léctrica para producir enerxía eléctrica renovable.

Máis Info

- 1 -

Nº 366Nº 366

3/12/20253/12/2025

BoletínBoletín
dede

MedioambienteMedioambiente

https://www.sogama.gal/es/noticia/escolares-de-camarinas-coruna-refuerzan-sus-conocimientos-en-la-recogida-selectiva-de
https://www.dacoruna.gal/desenvolvemento-territorial-transicion-ecoloxica/desenvolvemento-territorial-e-transicion-ecoloxica/medioambiente/mobilidade-sostib/


 

Sabías que…
Organizacións ecoloxistas e civís, mobilizáronse 
na Semana de Loita polo Tren 2024, con dife-
rentes actos e mobilizacións que buscan infor-
mar e promover o uso deste  medio de trans-
porte sostible, que ademais é o menos conta-
minante. Esta semana reclamaron ao Gobierno 
central que poña en marcha políticas máis ambi-
ciosas  de  fomento  do  transporte  ferroviario 
tanto  para  pasaxeiros  como  para  merca-
dorías.                                                     Máis Info

              

Mergullando   sen   nos   mollar,  unha 
viaxe  aos  fondos mariños coa realida-
de virtual

A  actividade,  organizada  pola  Deputación  da 
Coruña e impartida pola Cooperativa 13 Grados, rea-
lizarase en 10 centros para persoas con discapaci-
dade da provincia. Empezará o  5 de decembro no 
centro MISELA (Noia) e na XANELA (As Pontes).

Quen  participe  vivirá  unha  experiencia  realista  nos 
ecosistemas submarinos máis representativos da 
nosa costa:  bosques  de  argazos  movéndose coas 
correntes,  zonas  de  bateas  con  centos  de  cordas 
penduradas cheas de mexillóns, polbos e outros ani-
mais, agochados nos ocos das formacións rochosas, 
espirógrafos, estrelas de mar...  todo un espectáculo 
natural accesible cun so xiro da cabeza.

Ademais do compoñente lúdico, a actividade ten un 
importante valor educativo. Ao longo de todo o perco-
rrido virtual, as persoas participantes  coñecerán as-
pectos claves da fauna e flora mariña galega, do 
papel dos ecosistemas costeiros e da importancia de 
conservar os océanos.

A reciclaxe de aparellos electrónicos e 
pilas  xerou  1.400  millóns  de  euros  e 
8.600 empregos en 2024

O  60%  dos  consumidores  españois  afirma 
estar  disposto  a  pagar  máis  por  aparellos 
eléctricos e electrónicos (AEE) máis sostibles 
e de fácil reparación e reciclaxe, en liña coa ten-
dencia rexistrada no conxunto da Unión Europea 
(59%).  Segundo o  VI  Informe Anual  Recyclia 
sobre  tendencias  na  industria  da  reciclaxe  de 
RAEE e  pilas  en  España,  estes  datos  reflicten 
como os consumidores están a asumir un pa-
pel máis activo na cadea de valor da sustenta-
bilidade.

O informe sinala que o sector obtivo en 2024 un 
impacto económico superior  aos  1.400 millóns 
de euros de valor engadido bruto (VAB), cun 
efecto multiplicador total de 2,7 euros no conxun-
to da economía española por cada euro xerado. 
A actividade mantivo 24.300 empregos a tem-
po completo,  dos que 8.600 son directos,  e 
realizou unha achega fiscal ao Estado de máis 
de 230 millóns de euros. 

David Camba fai materiais de constru-
ción con cascas de arroz e mexillóns: 
"Reciclamos  todo  o  que  xeramos  na 
fábrica"

Transformar a casca de arroz en materiais de 
construción. Isto é o que logrou Birdmind, em-
presa que gañou o Premio á Iniciativa Empren-
dedora de AJE Pontevedra e cuxo CEO, David 
Camba, participou no Green Thursday 2025 or-
ganizado  por  Quincemil.  Un  proxecto  sostible 
que cultivou grandes éxitos en pouco tempo e 
que xa deu pasos para a creación de novos ma-
teriais co aproveitamento de innovadoras mate-
rias primas.

O taboleiro Rice Tap de Birdmind ten unha  ca-
pacidade hidrófuga mellor que a dun tabolei-
ro tradicional e é tamén bastante resistente ao 
lume,  unha  resistencia  que  a  empresa  logrou 
mellorar no Rice Tab Plus incorporando cuncha 
de mexillón ao material usado para fabricar as 
pezas.  O  taboleiro  da  firma  galega,  ademais, 
pode ser enviado a calquera país en contedor 
porque non lle entra couza e a súa creación é 
sostible  de principio a fin.  Birdmind tamén de-
senvolveu  unha  trituradora  industrial para 
aproveitar os cortes ou prototipos: os materiais 
sobrantes reutilízanse en novos taboleiros.

RECEITA  ECOLÓXICA:  Crema  de 
brócoli e garavanzos

Ingredientes:  Brócoli  Ecolóxico  500  gr,  gara-
vanzos cocidos ecolóxicos 100 gr, tahín ecolóxi-
co 3 culleradas, comiño ecolóxico, sésamo eco-
lóxico, sal mariño sen refinar

Limpa ben o brócoli e cóceo nun litro auga cun 
pouco de sal mariño e un chisco de comiño.

Cando estea tenro engade os garavanzos pre-
viamente cocidos (sempre podes compralos xa 
preparados) e o tahín e tritúralo todo xunto ata 
que quede unha crema suave.

Espolvorea sementes de sésamo por encima ao 
servir. Se tostas un pouco o sésamo nunha tixo-
la quedarache aínda máis saboroso!

Cando  a  nosa  roupa  se  tece  con 
químicos tóxicos

Desde os tecidos que vestimos aos que cobren 
os nosos mobles e  xanelas ou os xeotextiles 
que dan estabilidade a unha estrada, todos son 
esenciais para a nosa comodidade e estilo de 
vida.  Con todo,  a  súa fabricación implica  fre-
cuentemente o uso de químicos que poden ter 
efectos  nocivos,  tanto  para  a  saúde  humana 
como para a natureza.

Entre  os  compostos  de  maior  preocupación, 
atópase o formaldehído ―utilizado en resinas 
para acabados permanentes―, que pode cau-
sar irritacións  e  alerxias  severas.  Pola  súa 
banda, os ftalatos ―empregados para aumen-
tar a flexibilidade dos plásticos en cortinas de 
baño  e  roupa  impermeable― son  disruptores 
endócrinos que  poden afectar  aos sistemas 
reprodutivos. 

Os  metais pesados  como  o  chumbo  e  o 
cadmio, a miúdo presentes nos colorantes, son 
altamente  tóxicos e  poden  acumularse  no 
corpo humano e o medio ambiente, causan-
do  desde  dano  neurolóxico ata  problemas 
renais e óseos, principalmente aos traballado-
res  da  industria  téxtil.  Tamén se  relacionaron 
con alerxias e irritacións.

Poderán os cans falar  algún día? A 
investigadora  galega  que  busca  a 
resposta

Imaxinádesvos  que  os  vosos  cans  puide-
sen falar? Esta é a principal cuestión que ocu-
pa ao grupo de investigación BARKS, no que 
participa a investigadora galega  Paula Pérez. 
O equipo céntrase na comunicación vocal cani-
na e en como os cans interactúan cos seus 
donos a través da voz. 

Paula  Pérez  ten  claro  que,  grazas  ás  novas 
tecnoloxías, os donos poderemos comprender 
cada  vez  mellor  a  comunicación  canina.  De 
feito, xa existen aplicacións capaces de rexis-
trar  e  analizar  as  vocalizacións  dos  cans. 
Con algo máis de desenvolvemento, sinala a 
investigadora,  poderían  aparecer  ferramentas 
capaces de indicar o estado emocional do ani-
mal a partir deses sons. “Creo que a tecnoloxía 
pode  axudarnos  a  comprender  mellor,  pero 
non fará que os cans comecen a falar“, sina-
la.

Todo o que necesitas para comezar a 
observar aves en Galicia

Para comezar,  o primeiro é adquirir  nocións 
básicas para poder  identificalas. Existen  va-
rios  factores que  axudan  a  recoñecelas:  o 
tamaño, a forma, o voo, a cor ou os sons son 
algúns dúas máis relevantes...                Máis Info

O retrete: algo que sempre necesita-
remos

O Día Mundial do Retrete (19 de novembro) 
pon o foco en concienciar á poboación sobre 
os  3 400 millóns de persoas  que viven sen 
acceso a retretes seguros. E salienta que 400 
millóns de persoas aínda non teñen acceso a 
servizos de saneamento xestionados sen ris-
cos, isto é case a metade da poboación mun-
dial.  Isto non é todo porque 354 millóns de 
persoas  seguen  practicando  a  defecación 
ao aire libre, o que conleva un maior risco de 
enfermidades  e  outros  danos,  especialmente 
no caso das mulleres e nenas.                Máis Info

Arteixo tramita un terreo de 2.500 
metros  para  crear  o  seu  primeiro 
parque canino

O  primeiro  parque  canino  de  Arteixo 
«avanza  a  bo ritmo».  O  Concello  está  a 
tramitar coa Xunta a cesión dunha parcela 
duns  2.500  metros  cadrados  situada  na 
saída da autovía, contigua á área recreativa 
de O Seixedo, co  obxectivo de ampliar o 
recinto e destinar parte dese novo espazo 
aos usos caninos.

Nos últimos once anos,  o Concello rexis-
trou un total  de 1.811 altas de cans no 
municipio, dos cales 373 son considerados 
de razas perigosas,  tal e como informa o 
Executivo local, que di que desde entón só 
se produciron 180 baixas, o cal mostra un 
importante incremento de cans na localida-
de.

Ferrol pon en marcha o novo pulmón 
verde de Catabois-Santo Pablo e Santa 
Mariña

A Xunta  de  Gobierno  local  de  Ferrol  aprobou 
adxudicar  as obras do proxecto de  rehabilita-
ción e adecuación de dúas parcelas do antigo 
polígono de tiro de Catabois  para a dotación 
dun  espazo  público.  Esta  intervención  busca 
consolidar un novo espazo de lecer, deporte e 
convivencia na zona, promovendo unha maior 
cohesión urbana e ambiental.

A actuación desenvolverase sobre dúas parce-
las, que pasaron a titularidade municipal a co-
mezos deste mandato, cunha superficie total de 
13.387 metros cadrados, dos cales  11.158 me-
tros  cadrados destinaranse  a  zona  verde, 
mentres que os 2.229 metros cadrados restan-
tes quedarán reservados para o parque canino.

Santiago reforza a regulación da Zona 
de Baixas Emisións do centro históri-
co

A Xunta de Gobierno local do Concello de San-
tiago de Compostela aprobou a  modificación 
da Ordenanza de Circulación e  Uso da Vía 
Pública, co obxectivo de completar a regulación 
da Zona de Baixas Emisións (ZBE)  do centro 
histórico. Os cambios afectan o Anexo II da or-
denanza, que recolle as particularidades relacio-
nadas co tránsito, o estacionamento e o acceso 
para carga e descarga no ámbito do casco anti-
go.  As modificacións introducidas atenden con 
maior  precisión  as  directrices  legais  sobre 
as Zonas de Baixas Emisións, habilitan a posi-
bilidade  de  adoptar  medidas  ante  episodios 
de  contaminación,  recollen  os  sistemas  de 
control de acceso e sinalización, e abren a posi-
bilidade  de  ampliar  os  horarios  de  repartición 
para vehículos de cero emisións.

AXENDA AMBIENTAL

Ver Boletíns anteriores

➢ Libro:  Educación  en  valores  am-
bientais: claves pedagóxicas para 
cambiar  o  mundo  /  Federico  Ve-
lázquez de Castro  González.  Resu-
mo: Nun mundo cada vez máis afec-
tado polo cambio climático,  a perda 
de  biodiversidade  e  a  degradación 
ambiental, educar en valores ambien-
tais  xa  non  é  unha  opción,  senón 
unha necesidade urxente.

